
 پوختە   ەکانی توێژینەوە يزانیاری
 بەرواری توێژینەوە:

 ٢٠٢٢/ ٩/ ٣٠ وەرگرتن:
 ٢٠٢٢/ ١٢/ ٢١ پەسەندکردن:
 ٢٠٢٢زستان  بڵاو کردنەوە:

بەناونيشانی    ڕەگەز یدەسەڵاتدارێت)توێژینەوەکە  زمانی  ی  يی  لە 
و سەپاندنی دەسەڵاتی  و باسکردنە لە دەستبەسەرداگرتنی زمان  ە(کوردیدا

مەبەستە  پیاو  ڕەگەزیی ئەم  بۆ  زماندا  بەسەر  نەوەکە  يتوێژ  ،بەسەر 
یەکەمدا    دابەشکراوە،  دووبەشدا بەشی  پاردا لەدوتوێی  لە  ،  سێ 

ت لە بەڕەگەزبوونی زمان و دەسەڵاتی پیاو لە  یبەشێوەیەکی  ۆری باسمان 
خستوەتەڕووکردووە  زماندا هۆکارانەمان  ئەو  دەبنەهۆی  .  کە   ،

زمان هەروەهابەڕەگەزبوونی  کەلتووری    ،  پێکهاتەیەکی  وەک  ڕەگەزمان 
و   کەلتووری  دیاردەیەکی  ئەوەمانخستووەتەڕوو،کەڕەگەز  باسکردووە، 

بایۆلۆژی و بۆماوەیی،   دیاردەیەکی  ئەوەمان  هاوکات  کۆمەڵایەتییە نەک 
لە    توانیویەتینێر    ڕەگەزییکە چۆن  ڕوونکردووەتەوە،   دەسەڵاتی خۆی 

دووەمی   بەشی  بسەپێنێت.  زماندا  بەسەر  قسەکردندا  و  نووسین  بواری 
توێژینەوەکەیە،   پراکتیکی  بەشی  کە  سێ  توێژینەوەکەش،  ،  پاردا لە 

لە   واتا  ئاستسەر  نمونەمان  ئاستی  ڕستەو  ئاستی  وشەو  و  فەرهەنگ  ی 
.  دا ەکەەری دەسەڵاتی پیاون لەزمانکەدەرخ هێناوەتەوە، ی کوردیدازمانلە

 کییەکان رەوشە سە
Language and gender, 

،  بەدەستهاتوون  ئەنجامانەمان نووسیووە ،کە لە توێژینەوەکەدا   دواتر ئەو
 لەکۆتایشدا ئەو سەرچاوانەمان ئاماژەپێداوە ، کەسودمان لێوەرگرتوون. 

 پێشەکی:  .1
لە        بریتییە  توێژینەوەکە  کوردیدا)ناونیشانی  لەزمانی  ڕەگەزیی  بەواتا (دەسەڵاتداری   ،

لەتوێژینەوەکەدا کار لەسەر هێز و دەسەڵاتی ڕەگەزی نێر ومێ دەکەین لەزمانی کوردیدا. بەوپێیەی کە 
گریمانەی   بۆیە  تێدایە،   پیاوسالاری  کۆمەڵگەیەکی  نیشانەی  ئاماژەو  ئێستا  تا  کوردی  کۆمەڵی 

لەناو ت دنیابینییەیە  کۆمەڵایەتییەو  دابونەریتە  ئەم  رەنگدانەوەی  لە  بریتییە  وێژەنەوەکەمان 
زمانەکەمانداو لەتوێژینەوەکەمندا هەوڵی سەلماندنی ئەو گریمانەیە دەدەین. گرنگی توێژەینەوەکەش  

لێکۆڵینەوە    لەوەدایە، دەبێتە داتاو زانیارییەکی گەنگ و بنەمایەکی کارکردنی باش بۆ ئەو ڕێکخراو و
لە توێژینەوەکەماندا زانستییە کۆمەڵایەتییانەی، کە کار لەسەر نەهێشتنی جیاوازی جێندەری دەکەن.  

کەرەستەی  کردووە،   کەرەستەکاندا  وشیکردنەوەی  دیاریکردن  لە  شیکارییمان  وەسفی  ڕێبازی 
زمانی   لە  بریتییە  ناوەڕاست.توێژینەوەکەشمان  کرمانجی  بەس يتوێژ  کوردی،  دووبەشدا نەوەکە    ەر 

  ۆری باسمان لە بەڕەگەزبوونی زمان و دەسەڵاتی پیاو لە زماندا ی لە بەشی یەکەمدا بەشێوەیەکی ت  دابەشکراوە،

ن کردووە و ئەو  لە پاری یەکەمدا باسمان لە بەڕەگەزبوونی زما  دابەشبووە، . ئەم بەشە بەسەر سێ پارداکردووە
نی زمان، لەپاری دووەمیشدا ڕەگەزمان وەک پێکهاتەیەکی  تەڕوو، کە دەبنەهۆی بەڕەگەزبووۆ هۆکارانەمان خست

نەک دیاردەیەکی    ،کەڕەگەز دیاردەیەکی کەلتووری و کۆمەڵایەتییە  ،ن دەرخستووە ری باسکردووە، ئەوەماکەلتوو 
ڕەگەز  دەسەڵاتدارێتی  لە  باسمان  سێیەمیشدا  لەپاری  بۆماوەیی،  و  ئەوەمان  يبایۆلۆژی  کردووەو  ی 

ن ڕەگەزی نێر دەتوانێت دەسەڵاتی خۆی لە بواری نووسین و قسەکردندا بەسەر زماندا ڕوونکردووەتەوە، کە چۆ
تێ کە  توێژینەوەکەیە،  پراکتیکی  بەشی  کە  توێژینەوەکەش،  دووەمی  بەشی  لە  بسەپێنێت.  نمونەمان  یدا 

ەشە  ئەم مەبەستەش ئەم بکەدەرخەری دەسەڵاتی پیاون لەزمانی کوردیدا بۆ    هێناوەتەوە،  دازمان  انیئاستەک
لە ئاس  سێبەسەر   لە پاری یەکەمدا باسمان لە دەسەڵاتی پیاوکردووە  تی وشەو فەرهەنگدا  پاردا دابەشکراوە 

باسکردووە، نمونانەمان  لەو  لە    بەشێک  باسمان  دووەمیشدا  لەپاری  تێیدادەردەکەوێت.  پیاو  کەدەسەڵاتی 
پیاوکردو  دەربراوەکاندا دەسەڵاتی  ڕستەو  ئاستی  لە  دەسەو  وە  حاڵەتێکی  نمونەوە  ڵاچەند  بە  تدارێتییمان 

لەپاری   باسمایشدا  سێیەمدیاریکردووە.  دەرخستووە  واتادا  بواری  لە  ڕەگەزیمان  لەو    ندەسەڵاتیدارێتیی 
 ی تێدا ڕەنگدەداتەوە.يەگەزڕدووە، کە دەسەڵاتدارێتی بوارانەکر

 زبوونی زمان  گەڕهبە  (1/ 1
یەتی ئەو هاوبەشە زۆر سەرنجڕاکێش و بەکارهاتووەکانی بواری زانستى زمانى کۆمەڵا  تەیەکێك لە بابە 

ۆڵینەوەی کەمتر . کە لە زمانى كورديدا لێکوهزهگەپەیوەندی زمان و ڕه   تن بەبەلێکدانەوانەیە، کە تای
ڕه ەلەم بوارەدا ئەنجامدراو زانستییەدا پەیوەندی نێوان زمان و  لەم بوارە  ز لەگەڵ سیاسەتگەلی  گە. 

هەیە.  ئێمەدا  کۆمەڵگای  دابونەریتی  و  کەلتوور  لە  ڕیشەی  کە  دەبێتەوە،  ڕووبەڕوو  تایبەتدا  زمانی 
لە لێکۆڵینەوە نوێیەکان لە تەواو    زاوییبوونی زمان یەكێكەگەڕه لێکدانەوەی لایەنە جۆراوجۆرەکانی  

هەر لەم بارەیەوە دەتوانین بڵێین دۆزینەوەی پەیوەندی نێوان زمان و ڕەگەز یەکێکە لە بابەتە    جیهاندا.
پێویست و دڵخوازەکانی زۆرێک لە زمانناسان و کۆمەڵناسەکان، کە دەیهێننە سەر توێژینەوەی ڕەگەز،  

 . دەسەڵات و ڕەگەزدازمان وت لە بواری پەیوەندی نێوان بە تایبە
ناوی   بە  خۆی  کتێبەکەی  لە  هێز" فێرکلاف  زیاتر،  "زمان و  زمان  لێکدانەوەی  ئامانجی  کە:  دەڵێت  دا 

واتە  کەساندا.  نێوان  لە  هێز  دابەشکردنی  تایبەت چۆنیەتی  بە  زمان  هێزو  بە  بەرانبەر  زانیاریپێدانە 
بۆ ئەوەی زانیارییان هەبێت سەبارەت بەو زانست و بیرۆکانەی، کە  ی تاكە ی، هاندەريلێکدانەوەی زمان

پێكهاتە  و  هەن  زماندا  سەروی  پە لە  ئاشكراده   ندییەیوه ی  نهاد  )  ن.كەمرۆییەکان  پاک 
 ( 53: 1381جبروتی،مریم:

زاڵبوونیان  ئەڵبەت کێشە ناوبراوەکان لە هێزو زماندا تەنها لێکدانەوەی ئەم کێشە ناکەن، کە پیاوان     
لەسەر ژنان هەیە بەڵکو ژنان و پیاوان لە چوارچێوەی سنوورە زمانی و بیرۆکەییەکانی خۆیاندا یەكتری  

 دەناسن و سەبارەت بە یەکتری باسدەکەن. 
زمان و هێزدا باوەڕیفێرکلا     لە کتێبی  پلەی  )وایە، کە گروپە کۆمەڵایەتییەکان    ف  لێکدانەوەی  کە 

ڕ یا زمان دەکەنگەهکۆمەڵایەتی، قەومییەت،  و  پاراستنی هێز ناچارن هەمووکات    (ز  بۆ وەرگرتن و 
.  وهخولێتەلەگەڵ یەک لە شەڕ و ململانێ و دژایەتیدا بن وەکو ئاسوودەیی و یا توندوتیژی بەردەوام ده

مە سیستە  كی و بونیادیی، لەشەرخانی بە رچە لە ڕاستیدا ئەم دژایەتییە، کە دەبێتەهۆی گۆڕین و وه 
ئە  بوارەکانی  لە  یەكێك  زمانیش  گروپەکۆمەڵایەتییەکاندا.  چونكە  دژیەکییە،  کۆمەڵایەتییەکان   م 

زمانی   کونتڕۆڵی  دژایەتییەدا  لەم  و  بسەپێنن  هێزی خۆیان  زمان،  کونتڕۆڵکردنی  بە  کە  هەوڵدەدەن، 
زمان ده   ،بەهێزانەیەۆمەڵایەتییە  ک  و گروپە پاداشتێكە بۆ ئە پاک  ).  وه ژێر کونتڕۆڵی خۆیانە  نەخەکە 

 ( 53: 1381نهاد جبروتی،مریم:

دا ڕەچاودەکرێت.  "زبوون گەڕهزمانی بە"گرتووە، لە  زمانییەی، کە فێرکلاف لەبەرچاوی   ئەو کونتڕۆڵە      
ڕاستیدا بە ڕێگەیە گەڕهلە  زمان  زمان بە دەس   کی باش و گونجاوه زبوونی  تی گرووپە بۆ کونتڕۆڵی 
 .باڵاترەکانەوه

جێگایەکی فراوانی گرتووە لە   ڕەگەزییبەم پێیە ڕێساو ڕیگای هێزو دەسەڵات لەسەر نایاکسانی       
 ( ٢٣٦: ١٣٩٤کراچی. روح انگیز ،) بەکارهێنانی زمانداو کاریگەری بەجێدەهێڵێت.

، کە زاویی بووهگەزمانێك ڕه "زبوونی زمانی دەکات:  ڕەگەی بەتێرلینگ براگین بەم شێوازە پێناسە     
جیاوازیە بێبەکارهێنانی  ڕه کی  نێوان  لە  نایەکسانانەیە  و   نادروست  یان    زه گەئەدەبانە 

 ( 53: 1381پاک نهاد جبروتی،مریم:)."جۆراوجۆرەکاندا، دروستبکات و بڵاویبکاتەوە*
وانێت حاڵەت و سنوورگەلێك كرێت، کە دەتیەدا زمان بە هۆکارێکی کەلتووری ئەژمارده لەم پێناسە     

 یە،"گیستەیوهئەدەبانە یا بێ پەبێ"بۆ کەلتوور دروستبکات، سیفاتە بەکارهێنراوەکان لەم پێناسەدا  
زبوو گەڕه زمانی بەبەگشتی  هەموویان بە سیفەتی نەرێنی بەکاردەهێنرێن. کەواتە دەتوانین بڵێین    كە

امە  زاویی دەکات، ئەو ئاکگەلە ڕاستییدا ئەوەی، کە زمان ڕه رێکی ئاسایی و کەسی نییە.  هۆکار و پاڵنەەب
 کدا هەیە.ێنەرێنییانەیە، کە لە کۆمەڵ

، زبوونی زمانییدا، هەیە و ئەویش ئەو ڕۆلەیە گەڕهئەڵبەت کەلتووریش بەشی خۆی کاریگەری لە بە      
کی  ەلەگەڵ خۆیدا هەیەتی. بە واتای  ڕەگەزیی زبوو بە ناو دووپاتکەرەوەی کەلتووری  گەڕهکە زمانی بە 
زێك  گەزبوو، کەلتوورێك گەشە پێدەدات، کە بەپێی بوونی هەندێک پرۆسە تیایدا، ڕه گەڕه تر زمانی بە

ێت  زبوو، دەتوانگەڕهنێت و هێزی خۆی پشاندەدات، زمانی بەزێكی دیكە، داده گەلە پلەیکی باڵاتر لە ڕه 
ئاماژەی   وه خواره توانین لەەلتووری دەوروبەری خۆی دابنێت، دەو ک کاریگەری نەرێنی لەسەر کۆمەڵ

 بکەین: پێ
زمانگەڕه بە     و  يزبوونی  بەشدارییانکردووە  زمانییەدا  بەرانبەرە  کاردانەوە  لەم  کە  ژنانەی،  بەو  ی 

 دات.پێدهره هەستبەوە دەکەن، کە لە بەرچاونەگیراون، هەستی بێگانەبوون و دابڕان پە
ی، کە تواناى هەیە ببێتەهۆی ئەوەی، کە ژنان شێوازێکی  ی یەكێكە لەو هۆکارانە یییبوونی زمانزاوگەڕه   

نەرێنی و کلێشەیی لە خۆیان بڕوانن و لە ئاکامدا کاریگەری دابنێت لەسەر چاوەڕوانییەکانی پیاوان  
زمان ژنە.بەڕەگەزبوونی  شایەنی  کە  لەوەی  و  ئەوان  خودی  کە یلەگەڵ  ئەوەی  بۆ  هۆکارێکە  ژنان    ی 

بەشێوەیەکی نەرێنی و کەم لەخۆیان بڕوانن، دواجاریش پیاوان ئەو بەکەمزانینەیان بەڕەواو شایەنیان  
 (٢٣7: ١٣٩٤کراچی ، روح انگیز )بزانن.  

  و تێکدەرانە لە سەر تاک و کۆمەڵ زاوییبوونی زمانی کاریگەری خراپ  گەڕه ەرەرای ئەم لایەنانە  س   
بروات   بە  زمانگەڕه  (میلز)دادەنێت،  لە  یزاوییبوونی  خراپ  کاریگەری  دەتوانێت  کۆمەڵی،   سەر 

مقدم ,نادیا غضنفری ، شریفی،دکتر آزاده ،    )ر گروپە نزم و بێدەسەڵاتەکان.ەجێبهێڵێت، بەتایبەت لەس
 ( 8: 2013فراشبندی رضا :

 : ڕەگەز وەک پێکهاتەیەکی کەلتووری (2/ 1
کەلتو     بابەتی  ڕاکێشاوە  کۆمەڵناسی  بواری  لێکۆڵەرەوانی  سەرنجی  کە  بابەتانەی،  ئەو  نێو  وری  لە 

بەوە دەدات، جیاوازییە بایۆلۆژییەکانی نێوان ژن و پیاو بنەمای جیاوازی    ە، ئەم چەمکە ئاماژە ڕەگەزیی
گا مرۆییەکانن ژن و  کۆمەڵایەتی نێوان ژن وپیاو نییە،بەڵکو سیستمی پەروەردەیی و کەلتووری کۆمەڵ

پیاوسالاری   سیستمی  ئەوەوە  رێگەی  لە  و  پەروەردەدەکەن  کۆمەڵایەتیی  پێکهاتەی  دوو  وەک  پیاو 
ڕەگەز(70:  1383فکوهی:  )بەرهەمدێت. تایبەتمەندیانە   (gender)، بەواتایەکی تر  نوێنەرایەتی ئەو 

پیاو   و  ژن  بۆ  دەگەڕێندرێنەوە  کۆمەڵایەتیبووندا  پرۆسەی  لە  کە  ڕەگەز  دەکات،  پێچەوانەی  بە    " و 
sex"  ،بەسەر  بەگشتی  ەوە و  دەنێت  بنیاتی  مرۆڤایەتی  کۆمەڵگەی  و  نییە  بایۆلۆژی  بنەچەیەکی 

ژنان بە درێژایی مێژوو گۆڕانکارییەکی بەرچاوی بەخۆیەوە   ڕەگەزییمرۆڤەکاندا دەیسەپێنێت. ڕۆڵی 
پشتڕاستکردنەوەی پێگەی ژنانە وەک  بینیوە. دەرئەنجامی ئەم گۆڕانکارییانەلە کۆمەڵگا نەریتییەکاندا،  

دووەم پێگەی خۆیان لاوازکردووە بەم    ڕەگەزییبوونەوەرێکی کەمترلە پیاوان نیشاندراون. ژنان وەک  
چەشنە لە پێکهاتە کولتوورییەکانی کۆمەڵگا پیاوسالارەکاندا جێگیر بوون و ژن وەک ڕەگەزێکی لاواز  

دەکەن. ورنامخواستی  ) وێنا  رویا،  ، ع زراعتپیشە،  ابرند، آبادی  باس شیری  نجفی  جانکی   ،علیحسین 
 ( 151: 1399،فیروز محمودی: 

کەلتووری   چەمکی  پێناسەکردنی  لە  ئەوە  بە    ڕەگەزیی لەبەر  ئاماژەیە  چەمکە  ئەم  بڵێین  پێویستە 
پرۆسەیەکی پەروەردەیی، کە جۆرێک لە کەلتوور بەرهەمدێنیت، کە ئەم کەلتوورەش شێوەو ڕەفتار،  

  ەنجامیشدا تێڕوانینی تاک و چاوەڕوانی ومەبەستە جیاوازەکان بۆ ژنان و پیاوان پێناسەدەکات، لە ئ
 پیاو بەیەکەوە دەبەستێتەوە. بۆ هەر بابەتێک لەگەڵ دوو لایەنی ژن و  کۆمەڵ

گرنگترین بابەتی ئەم بەشەی ئێمەیەو بۆ زیاتر ئاشنابوون و ڕوونکردنەوەی ئەم   ڕەگەزیی کەلتووری  
چەمکە سوود لە هەردوو چەمکی کەلتوور و رەگەز وەردەگرین و هەریەکێک لەم دوو چەمکە بە جیا  

 باسدەکەین.  
  )) بۆ کەلتوور دەستپێدەکەین، کە دەڵێت:     (تیلۆر)کی  پێناسەیە    سەرەتا  چەمکی کەلتوور باسدەکین بە

کەلتوور بریتییە لە کۆمەڵێک بەهاو ڕەفتار،کە بەرهەمی مرۆیین، تەنانەت بابەتی مادی و هونەری لەخۆ  
 . (72: 1383فکوهی:  ) ((دەگرێت، کە مرۆڤ وەک ئەندامێک لە کۆمەڵگادا فێرێن دەبێت

کە    ئەولایەنانەیە،  مەبەستیان  دەکەن  قسە  کەلتوور  دەربارەی  کۆمەڵناسان  کۆمەڵی  کاتێک  لەلایەن 
بەدەستی بۆیان  مرۆییەوە  بۆماوەیی  و  بایۆلۆجی  کەبەشێوەی  ئەولایەنانەی،  نەک  دەهێنن، 

بەجێدەمێنێت، کلتووری کۆمەڵگاش هەم لایەنی نابەرجەستەیی لەخۆدەگرێت وەک بیروبۆچوون و  
، کە ناوەرۆکی کەلتوور پێکێنن، هەم بابەتی بەرجەستیی لەخۆدەگریت وەک کەرەستە دنیابینیباوەڕ و  

 مادییەکان یان تەکنەلۆژیا،کەنوێنەرایەتی ناوەرۆکی کلتووری کۆمەڵگا دەکەن. 
کەسەکانن،        ڕەفتاری  بۆ  بنەماکان  ڕەنگپێوەرو  تێدا  کەلتوور  نرخی  بەهاو  بەهاو  کە  دەداتەوە، 

لەپا چوارپێوەرەکان  لە  کلتوورێک  ئەندامی  ڕەفتاری  چۆنیەتی  یەکتریدا  کۆمەڵگادا   چڵ  ێوەی 
بەها و پێوەرەکان یەکێکن لە گرنگترین پێکهاتە کەلتوورییەکانی هەر   (٣٥:  ١٣٨٧گیدنز:  )نیشاندەدات.  

لە کولتوری هەر کۆمەڵگایەک تێبگەیت، سەرەتا دەبێت سەرنجیان بدەین.   و بۆ ئەوەی  کۆمەڵگایەک 
کان وەک پێوەرێک بۆ حوکمدانی ئەخلاقیمان سەبارەت بە کردارەکانی مرۆڤ دەناسێنێت،  کێڤن بەها

کە گرنگترین بەش لە کولتوری کۆمەڵگا پێکدەهێنن پەیوەندییەکانی کرداری کۆمەڵایەتی ڕێکدەخات،  
ڕووبەڕووی   نەبێت،  پابەند  پێیەوە  مرۆڤێک  ئەگەر  و  پێیەوە  دەبێت  پابەند  کۆمەڵگا  زۆرینەی 

،علیحسین   آبادی عباس شیری ، زراع تپیشە، رویا، ورنام خواستی  ).  )ی کۆمەڵگا دەبێتەوە.کاردانەوە
ابرند، محمودی:   نجفی  ،فیروز  کۆمەڵگایەکدا    (158:  1399جانکی  هەر  لە  کۆمەڵایەتییەکان  بەها 

توخمێکی سەرەکی کەلتووری ئەو کۆمەڵگایە پێکدەهێنن و وەک ڕێبەر و بەڕێوەبەرێک لە ئەنجامدانی 
ردارە کۆمەڵایەتییەکانی تاک و گروپەکاندا سەیر دەکرێن. داننان بەم بەهایانە هەمیشە بە یەکێک لە ک

جیاکاری   ئاستی  پێوانەکردنی  بۆ  دادەنرێت  گرنگەکان  بەهایانە   ڕەگەزییپرسە  کۆمەڵگاکاندا ئەم    لە 
کە   بەهایانەیە،  ئەم  لەسەر  دیاریدەکەن،  کۆمەڵگادا  لە  مرۆڤەکان  بە  ئاراستەی  کۆمەڵگا  مرۆڤەکانی 

لە   گۆڕانکاری  هۆی  بووەتە  بەهایانە  ئەم  گۆڕانی  هەروەها  دەزانن.  نەخوازراو  یان  خوازراو  شتێکی 
 ( 61: 1396کوئن: )کردارەکانی خەڵکدا و بەم پێیەش کولتوری کۆمەڵگاش لە گۆڕاندایە 

ئەم کەلتوور       هەیەو  کۆمەڵایەتیدا  و  تاک  ژیانی  لە  گرنگی  خاڵەی  ەش  کاریگەریی  ڕۆڵی  دوو  لەم 
 دەخەینەڕوو :   داخوارەوە

 ڕۆڵی کەلتوور لە ژیانی تاکدا:  -1 
مرۆڤدا     ڕەفتاری  دیاریکردنی  لە  گەورەی  ڕۆڵێکی  کە    هەیە  کەلتوور  کولتوورە،  ئەوە  ڕاستیدا  لە  ؛ 

توخمەکان بە مرۆڤ دەدات و ڕەفتارەکانی ڕێکدەخات و ئامادەیی تەواو لە مرۆڤدا دروستدەکات بۆ 
ک ئەوە لە  مرۆڤ  کۆمەڵایەتییەوە.  ژیانی  ناو  بچێتە  لەدایکی  کولتووریدا  تایبەتی  لە  ەشێکی  دەبێت، 

جێگاکەیدا دەژی و گەشەدەکات. کەلتوور مرۆڤ فێری چۆنیەتی ڕەفتار دەکات لە بارودۆخی جیاوازدا.  
چوارچێوە  ئەو  نێو  لە  زیاتر  هەڵبژاردنی  و  هەڵبژاردەیە  بوونەوەرێکی  سنوورانەدایە،  مرۆڤ  کە   و 

لەگەڵ    بۆکەلتوور   و  دادەنرێت  تاک  بۆ  ناوەکی  تەواو  بە شتێکی  کولتور  بەم شێوەیە  دیاریدەکات. 
 کەسایەتی مرۆڤدا تێکەڵبووە.  

 ڕۆڵی کەلتوور لە ژیانی کۆمەڵایەتیدا -2 
کەلتوور کۆمەڵگا دەپارێزێت و بەردەوامی دەکات. ژیانی کۆمەڵایەتی لەسەر بنەمای دروستکردنی      

ڕێکخستن و هاوئاهەنگی لە هەڵسوکەوتی مرۆڤەکان لە کۆمەڵگا و کەلتووردا دامەزراوە بە فاکتەری  
نەبێت و    سەرەکی دروستکردنی ئەم ڕێکوپێکی و هاوئاهەنگییە دادەنرێت. ئەگەر کەلتووری هاوبەش

دەبێت. کەلتوور بەهاکانی    هەرکەس بە ئارەزووی خۆی هەڵسوکەوت بکات، کۆمەڵگا ئاژاوە و پشێوی
پراکتیکی،    کۆمەڵ مانادار و  و بەیەکەوەبەستنی کۆمەڵ، بە شێوەیەکی  وەک فاکتەری کۆنترۆڵکردن 

جیادەکات دیکە  کۆمەڵگایەکی  و  گروپ  لە  کۆمەڵگایەک  و  گروپ  کەلتوور  و  بەکاردەهێنێت.  ەوە 
ڕێگەخۆشدەکات بۆ تێگەیشتن، کەلتوور بەهاکانی کۆمەڵگا بەشێوەیەکی ڕێکوپێک لێکدەداتەوە. هەر  
لەم ڕيگەیەوەیە مرۆڤ دەتوانێت باشتر لە مانا و مەبەست و جۆری هەڵسوکەوتی تاک یان کۆمەڵگایەک  

ی ژیان و ماناکانی  تێبگات. تێگەیشتنی قووڵتر لە کولتوور دەبێتە هۆی تێگەیشتن لە چەمکی یەکپارچەی
دابیندەکات.   کۆمەڵایەتی  هاودەنگی  بەهێزەکانی  بناغە  لە  یەکێک  کەلتوور  بەهاکان،  و  ڕەفتار 

نیشتمان، قوتابخانە، خزم، هاوزمان، هاووڵاتی،  )بیروبۆچوون و تێڕوانیینە هاوبەشەکانی کەلتوور بۆ  
. کەلتوور نەک هەر وێنەیەک لە  ئیلهامبەخشە بۆ قوربانیدان و دڵسۆزی و خۆبەختکردن  (هاوئاین و هتد



 قەڵاى زانست    گۆڤاری
 عێراق -کوردستان -هەولێر-گۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردەچێت

 ٢٠٢٢زستان ، (٤)ژمارە – (٧) بەرگی
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

593 

بنیاتنانی کۆمەڵایەتی دەخاتەڕوو، بەڵکو ناسێنەری توخمەکانی خۆیشی دابیندەکات. کولتوور ڕەفتارو  
دا، بەبێ  ست بە سۆز بکات لەگەڵ کۆمەڵلايەنی کۆمەڵایەتی بە شێوەیەک ڕێکدەخات، کە مرۆڤ هە

 ( 13: 1397رویا بهرامی: )ئەوەی بەردەوام شێوازی بیرکردنەوە و کردار دابهێنێت . 
پێکدێت لە ڕەفتارەکان رۆڵ و بیرۆکە کۆمەڵایەتییەکان، کە   (gender)هەرچی سەبارەت بە ڕەگەزە    

ڕۆڵی  لەگەڵ  پەیوەندی  لە  بەجێدەهێڵن،  پیاوی  و  ژن  بۆ  کۆمەڵگایەک  هەر  فەرمانڕەوای  کەلتووری 
ڕەگڕەگەزیی لە کۆمەڵگادا بەدیدەکرێن، کە  دا، بیرکردنەوە چەقبەستووەکان سەبارەت بە هەردوو  ەز 

پێگەی هەردوو ڕەگەزەکە دادەنێت و دیارییاندەکات. لەکاتێکدا (15:  1385:،نرسیسیانس  ) مەودای   ،
بە جیاوازییە    (gender)بە جیاوازییە فیزیکی وجەستەییەکان ئاماژەی بۆدەکرێت ، ڕەگەز  (sex)ڕەگەز

پەیوەستدەبێتە کەلتووریەکان  و  کۆمەڵایەتی  و  ڕەگەز دەرونی  نێوان  تایبەتمەندی  و    (gender)وە، 
وپیاو سەرچاوەیەکی    (sex)ڕەگەز ژن  نێوان  زۆربەی جياوازییەکانی  تایبەتمەندی سەرەکین، چونکە 

نییە ڕەگەز  (97:  1387گیدنز:  )  . بایۆلۆجیان  لەرێگەی  تر    ( gender).تەنیا  کەسانی  دەتوانین  وە 
نیە شتێک بە ناوی کاغەزی سپی بوونی نییە، خەڵکی  هەستپێبکەین، لە بنەڕەتدا مرۆڤی بێلایەن بوونی  

کەلتوورەوە   لەڕێگەی  تەنیا  ئێمە  تێگەیشتنمان.  بۆ  تاکەڕێگەیە  ئەمە  تێدەگەن،  ئێمە  لە  هەڵوێست  بە 
هەیە. تیگەیشتنمان  مرۆڤەکان    (Butler :1990:16.17)توانای  کە  نییە،  شتێک  تەنها  ڕەگەز 

ل بیرکردنەوەیە  شێوازی   بەڵکو  نێرومێداپۆلێندەکات،  بەسەر  مرۆڤەکان  تێیدا  کە  جیهانەی،   ەو 
لە ئێمەدا دروستدەبێت.بەڵام ئەمە دروستبوونە بەهۆی بیرکردنەوەی دابەشدەکەین   ڕەگەز شتێکە   ،

  ( 83.-81:  1389هولمز:    )کەسانی دیکەوە دروستدەبێت، کە بیروباوەڕیان هەیە سەبارەت بە ڕەگەز.
لەکاتی هەڵسوکەوتدا دروستدەبێت، لەم هەڵسوکەوتەدا ژن  ڕەگەز دیاردەیەکی سرووشتی نییە، بەڵکو 

ڕەفتارکردنیان   چۆنییەتی  کە  چەقبەستوون،  و  دیاریکراو  بابەتی  هەندێک  شوێنکەوتووی  وپیاو 
. (85: 1389هولمز:   )پێشوەختە دیاریکراوە، هەرچەندە لە هەندێک حاڵەتدا جۆرێک ئازادییان هەیە. .

یە، کە کاریگەری لەسەر جۆری پەیوەندی و پێگەی ژن و پیاو لە  کەواتە ڕەگەز دیاردەیەکی کەلتووری
و  کۆمەڵ کۆمەڵایەتی  ڕۆڵی  بەهۆی جیاوازی  پیاودا  و  ژن  نێوان  ڕەفتارلە  زمان و  جیاوازی  هەیە.  دا 

 مرۆڤەکان و بەرهەمی کەلتووری هەر کۆمەڵگایەکەوە دروستدەبێت.   ڕەگەزیی
لەس      کاریگەری  کەلتوورییە  دیاردەیەکی  پەیوەنڕەگەز  جۆری  لە  دەر  پیاو  و  ژن  لەسەر کۆمەڵی  دا 

ێوەی دەنگ و وشەو ڕێزمان و واتا، دادەنێت. جیاوازی کۆمەڵایەتییە،  چشێوازو ناوەرۆکی زمان لە چوار 

.بە پێی (٢35:  ١٣٩٤روح انگیز کراچی  )یەکێکە لەگرنگترین هۆکارەکاریگەرەکان لەسەر زمانی ژن وپیاو.  
پەیوەندی نێوان ئەم دووانە بەم   دەتوانینئەو پێناسەولێکدانەوانەی، کە بۆ کەلتوور و ڕەگەز کراون،  

مرۆڤایەتییەکان، کاریگەریی  شێوەیە   پێکهاتەی کۆمەڵایەتی و کەلتووری هەموو کۆمەڵگا  دەرببڕین: 
 ( 274: 1381جنکینز: )لەسەرەو بە پێچەوانەشەوە.  ڕەگەزییگەورەی جیاوازی 

 لە زماندا: ڕەگەزیی دەسەڵاتدارێتیی  (3/ 1
بەڕێوەدەبات، کاریگەری لەسەر زمان و شێوازی    کۆمەڵکە    ،ڕەگەز هەندێکجار بەپێی ئەو کەلتوورەی    

بوارى    توێژینەوەکانی  جیاوازە.  پیاودا  و  ژن  نێوان  لە  بەکارهێنانە  ئەم  و  هەیە  زمان  بەکارهێنانی 
تایبەتمەندیانە دەکەن، کە بەهۆی جیاوازی نێوان هەردوو گروپی  ڕەگەزیی لەو  ەوە  ڕەگەزییش باس 

بە   کە  زمان" دروستدەبێت،  زمانی    " ڕەگەزبوونی  لە  گروپێکی  "ڕەگەزیی" ناودەبرێت.  ،  ڕەگەزییدا، 
نادادپەروەرانە بێ دەسەڵات دەکرێن.    (بەگشتی ژنان)باڵاترە و ئەوی دیکەیان   نادیا  )بە شێوەیەکی 

دەبێت ئەوە   (غضنفری مقدم ،دکتر آزاده شریفی مقدم،رضا فراشبندی، چکیدە مقالات همایش مادری
کەهەميشە ت  بزانین،  بە  ژێزمانەکان  لە  نێرسەنتەرەکاندا  کۆمەڵگا  لە  کات  یاساکانی  ێپەڕبوونی  ر 

پەرەیان  کۆمەڵگا  پیاوسالاریدا  و  نەریتییەکان  کۆمەڵگا  لە  هاتووە.  بەسەردا  گۆڕانکارییان  و  سەندووە 
سەرەتاییەکان و تەنانەت کۆمەڵگا مۆدێرن و پیشەسازییەکانیشدا، پیاوان بە شێوەیەکی سیستماتیک  

وەرێکی بەهێز و ئیرادەدار و باڵادەست و چالاک و بوێر وێنا کراون و ڕۆڵی گرنگ  و بە پلان وەک بوونە
و هەمەچەشن دەگێڕن و بەو شێوەیەکی لۆژیکی، شارەزاو لێهاتوویی لە ئەرکدا چوێنراون، بەڵام وێنەی  
پیاوان   دەسەڵاتی  بوونی  خراوەتەڕوو.  و وابەستە  لاوەکی  بوونەوەرێکی  وەک  ژنان  پێشکەشکراوی 

ناساندنی  لەچوارچ بەرەسمی  لە  ئەوەی   هۆکاری  بووە  زانیارییەکاندا،  بەرهەههێنانی  فکرەو  ێوەی 
ڕۆڵیان نەبێت و کەنار بخرێن   زانیاریانەدا ژنان  : 1389فسائی،سهیلا صادقی:  )داهێنانی ئەم تیۆرو 

  لە دونیای ئەمڕۆدا، سەرەڕای بوونی چەندین نمونەی ژنانی سەرکەوتوو لە هەموو بوارەکانی   (185
و   زۆربەی خەڵک  لە مێشکی  و بەتوانایی ژنان  لێهاتوویی  مرۆڤایەتیدا، هێشتا بیری نەبوونی  هەوڵی 

دەگەڕێتەوە بۆ قۆناغەکانی    ڕەگەزیی ڕەنگە خودی ژنانیشدا بەهێز ماوەتەوە. ڕەگوڕیشەی نایەکسانی  
ئابووری و کۆمەڵایەتی کۆمەڵگاکان بە شێوەیەک ڕێکخر پێکهاتەی  مرۆڤایەتی، کە  ابوو، کە  مێژووی 

بووە هۆی کەمتەرخەمی ژنان. لەم نێوەندەدا یەکێک لەو هۆکارە گرنگانەی، کە بەشداربووە لە مانەوەی  

پێشتریش ئاماژەمان پێدا   پێدابێت، زمانە، چونکە زمان وەک  ڕەنگە سووتەمەنی  ئەم نایەکسانییە و 
ە تەواوەتی دەسەڵاتی پیاو  لەپاڵ هۆکاری ئابووری و سیاسی و کۆمەڵایەتی یەکێکە لەو هۆکارانە، کە ب
مێ و نێر لە هەر   ڕەگەزیی  ))تێدا دەردەکەوێت ئەویش لە ڕێگەی بەکارهێنانی کۆمەڵێک فۆڕمی زمانی  

کۆمەڵگایەکدا زنجیرەیەک فۆڕمی زمانی پەیڕەو دەکەن؛ بە واتایەکی تر فۆڕمی زمانی تایبەت بۆ هەر  
لایەن   لە  ئەگەر  و  دیاریکراوە  ناتەواوی  بەرامبە  ڕەگەزییڕەگەزێک  و  دژایەتی  بەکاربهێنرێت،  رەوە 

ڕۆڵانەی کە ئەو دوو   و ئەو  پەیڕەوکردنیان  زمانییانە و شێوازی  لێدەکەوێتەوە. بێگومان ئەم فۆرمە 
جیاوازن تر  کۆمەڵگایەکی  بۆ  کۆمەڵگایەکەوە  لە  وەریدەگرن  .((ڕەگەزە   . (    ، غضنفری  ,نادیا  مقدم 

 ( 6: 2013شریفی،دکتر آزاده ، فراشبندی رضا :
او دادەنرێن، بە گوتەی  نگیری بۆ پیەبەلای  کۆمەڵئەم فۆڕمەزمانیانەش بە پێی ئایدۆلۆژیاو کلتووری       

دەکەن کولتوری ئەو کەسانەیە، کە دروستیگومان زمان ڕەنگدانەوەی بیرکردنەوە و ڕەفتار و بێ)سکۆڵز 
بەکاری و  و  بیرکردنەوەکان  لەسەر  کاریگەری  کۆمەڵگەیەک  دەسەڵاتدارەکانی  ئایدۆلۆژیا  دەهێنن. 

تایبەت  مەبەستی  بۆ  و  زاڵن  ئایدۆلۆژیاکان  زمان  کۆمەڵگەیە.  ئەو  خەڵکی  زمانی  لەسەر  دواجاریش 
بەکاردێت و جگە لەوەش جیهان بە شێوازی خوازراوی ئەو کۆمەڵگایە پێناسە و لێکدانەوەی بۆ دەکات.  

  82).((لە زماندا ڕەگەزییدەسەڵاتدارێتی  ) ڕەگەزیی ێک لەو ئایدۆلۆژیانە بریتییە لە بیرکردنەوەی یەک
:1975 Schulz: ) 

ە لە زماندا لەهەردوو بواری قسەکردن و نووسیندا ڕەنگدەداتەوە بە ڕەگەزییئەم دەسەڵاتدارێتی       
دەستبە تەواوەتی  بە  پیاوان  گۆکاندا  گفتو  و  قسەکردن  لە  و  سەجۆرێک  دەگرن  گۆکاندا  گفتو  ر 

دەکە ن و قسەکردن بە داهێنانی خۆیان دەزانن و ژنان بە لاساییکەرەوەی پیاوان قبوڵدەکرێن.  ئاراستەی
بچرانیان   کەمترێن  و  قسەکردن  زۆرترێن  دەیانەوێت  پیاوان  جۆریکە  بە  گفتوگۆکان  نێوەندەدا  لەم 

 هەبێت، بە پێچەوانەوە ئەم مافە بە ژنان ڕەوا نابینن. 
ێت؛ بەوەی پیاوان مافی قسەکردن لە ژنان  رئاشکرا دەسەلمێن بە لە گفتوگۆکاندا ئەو ناهاوسەنگییە     

وەردەگرن زۆر زیاترە لە هەمان ئەگەر بۆ ژنان، تۆمارکراوە دەرکەوتووە کە ڕەگەز گرنگترین دیاریکەری  
هەیە   گرنگتری  کۆمەڵایەتی  پێگەیەکی  زمانەو  بارەیاوە  .  (Woods،1998:  105)ڕەفتاری  لەم  هەر 

هەر ژنێک، کە هەوڵی پچڕانی )دەکەن. هەروەها دەڵێت وایە پیاوان بێدەنگی ژنان دیزاینسێپاندەر پێی
 ( Spender ، 1980: 17)(قسەی پیاو بدات، بە بێئەدەب و  و زاڵ دادەنرێت

لە ژێر  سەبارەت بە نووسینیش، بە هەمان شێوە        پیاودایە . لموونژهەی قسەکردن  ڕاستیدا  ی  ە 
یەکێک لەو ڕەخنانەی ، کە لەلایەن فیمینیست و ژنگەرایانی بواری زمانەواونییەوە دەگیرێت ئەوەیە،  
ڕووەوە   لەم  بنوسێت،  و  بخوێنێت  نەیتوانیوە   ژن  ڕابردوودا  لە  پیاوە،  و  ژن  نێوان  زمانی  جیاوازی 

ن زمان ئە زمانەبووە ،کە پیاوان  پیاوان تەنیا بۆ پیاوانیان نووسیوە تەنانەت زۆرجار وا دانراوە باشتری
طالبيان يحيي ، تسنيمى على ،بيابانى   )دەیزانن ، باشترین بۆچوون ئەو بۆچوونانەبوون، کە پیاوانەبن.  

. دیارە، نووسینی ژنانیش بە چەند قۆناغێکدا تێپەڕیوە، کە لە قۆناغی یەکەمدا (9:  1395احمد رضا،  
مانایەی هەستەکانیان، جوان نووسینیان، زمانی نووسینیان ژنان هەوڵیانداوە وەک پیاوان بنووسن بەو  

و پێکهاتەی نووسین و وەرگێڕانەکانیان وەک پیاوان بێت، چونکە ئەدەبیات و نووسینی باڵا نووسینی  
  .پیاوان بوو

انەی، کە  ڕەگەزییلە زۆربەی کۆمەڵگاکاندا پیاوان کەم و زۆر بە ئاسانی دەتوانن دەربارەی ئەوبابەتە      
پیاو   لەکۆمەڵگا  قەدەغەیە،  ژنان  بۆ  کارە  ئەم  بەڵام  بکەن،  گفتوگۆ  بنووسنوو  هەیە  بۆی  مەیلیان 
کۆنی  نەریتی  و  ئاداب  بە  پەیوەستبن  ژنان  باشە  پێیان  ڕۆشنبیریش  پیاوانی  تەنانەت  سالارەکاندا 

لە کرۆکی کۆمەڵایەتی ژنان بۆ ئەمان قبوڵکراو نییە.   طالبيان    )کۆمەڵگاوە هەر جۆرە گۆڕانکارییەک 
 ( 17: 1395يحيي ، تسنيمى على ، بيابانى احمد رضا، 

سنوردارکردنی مافی ژنان ڕۆڵی ناچالاکیان لە پەیوەندییە کۆمەڵایەتییەکاندا و نەگەشتنیان بە ماڵ        
و ڕۆڵیان تەنیا لەماڵ وخێزاندا    ڕەگەزیی وسامان و دەوڵەمەندی و سنوردارکردنی ڕۆڵیان لەسەر بنەمای  

پیا   لهەپێنەدانی   فکری  ئابڵوقەی  لەسەر  هەمیشە  وایکردووە  پێیان  ماوە  بەشێوەی  و  و  بوون  وان 
هەموو   لەسەر  کاریگەری  ژیان  لەکایەکانی  ژنان  دوورخستنەوەی  ئەم  بیریانکردوەتەوە.  پیاوان 

لە نێویشیاندا شیعر. بابەتی ئەدەبی،  و  کراچی )  لایەنەکان بەجێهێشتووە، بەتایبەتی بواری نووسین 
گفتوگۆ و نووسینی ژن و پیاو  . خاڵێک، کە جێی سەرنجە ئەوەیە، کە چیاوازی  (٢37: ١٣٩٤،روح انگیز 

لە   دیارییکراوەوە،  زمانێکی  بە  نیین  تایبەت  هەروەها  نییەو  ڕۆشنیان  و  هەمیشەیی  ناسنامەیەکی 
طالبيان يحيي ، تسنيمى على   ) هەموو زمانەکاندا بەدیدەکرێن و لە زمانێکەوە بۆزمانێکی تر دەگۆڕین. 

 . (33: 1395، بيابانى احمد رضا، 

 دا : ی کوردی لە زمان ڕەگەزیی دەسەڵاتدارێتی  (٢
 لە ئاستی  فەرهەنگ وشەسازیدا : (١/ ٢

لەچەند      و  زمانەوانی  تری  لەبوارەکانی  زیاترە  وشەسازیدا  و  فەرهەنگ  بواری  لە  دەسەڵاتدارێتیی 
 لایەنێکدا دەردەکەوێت: 

یەکی ڕوون.  شێوەیەکی ناڕاستەوخۆ و واتا  بە بە دوو شێوە دەردەکەوێت،  ڕەگەزیی دەسەڵاتدارێتی   .١
واتاى ڕوون کاتێکە، کە وشەکە ڕاستەوخۆ لە قسەکردندا ئاماژەیە بۆ بەکەمزانینی ژن و دەرخستنی  

پیاو، وەکئەوەی کاتێک دەوترێت   ژنئاغا  )دەسەڵاتی  لە  ((بەواتای ژنەکەی ئاغایەتی)ژنانی،  . هەروەها 
کەمتەرخە داتاکان  مانای  بە  گرنگیدان  شاراوەدا،  یان  ناڕاستەوخۆ  ڕەگەزەکان  مانای  لە  یەکێک  می 

مقدم  )ئاشکرا دەکات. وەکئەوەی زۆر جار بەشێوەیەکی ناراستەوخۆ بە ژن دەوترێت  سەرئێشە و ئازار.  
كان،  لە ڕاستییدا ئاماژە بەکارهاتووه   (109:  1392آزاده شریفی ، زادة وحیده ابوالحسنى ، تجرد سميرا:  

، هەر بەم هۆکارەوە بە ئاشکرا بەکارنەهێنراون. خاڵی  یەهە  كانی واتاوه کە پەیوەندی بە لایەنە شاراوه 
دا لە بواری واتاو وشەبەکارهاتووەکانەوە لە  وانەسەرنجڕاکێش لەم داتایانەدا ئەوەیە، کە لە زۆربەی ئە

و تەنها چۆنیەتی بەکارهێنانی  و بەکەمدانانی بۆ ژنان تێدا نییە  ڕووکەشدا هیچ سیفەتێکی نەرێنی 
 .(دەمەوەر، دەمدڕێژ، ...)ڵگەدا سیفەتێکی نەرێنی بۆژنان دەردەخات وەک ئەوان لە نێوان کۆمە

نێر: کاتێک یەکێک لە ڕەگەزەکان وەک ناوێکی گشتی و گشتگیر لە زمانێکدا   ڕەگەزییمارکەلێنەدراوی  .  ٢
پێچەوانە بەپێی ڕۆڵی    ڕەگەزیی خۆی تێدەپەڕێت، بەڵام هێشتا    ڕەگەزیی دەخرێتەڕوو، ئەوا لە مەودای  

وشەی    ڕەگەزیی  خوارەوەدا  نموونانەی  لەم  دەکرێت.  و    " پیاو"پێناسە  مرۆڤ  هەموو  بۆ  ئاماژەیە 
 مرۆڤایەتی.

وشەی    ( پیاو)  " پیاو"وشەی        وەک  ناوەراسدا  کرمانجی  زاری  زمانی    [" Man]پیاو" لە  لە  وایە 
قبوڵکرا ڕەگەز  هەردوو  بۆ  بەکارهێناندا  زۆر  لە  بۆ  ئینگلیزیدا،  کۆمەڵگا  لە  پێوەرێک  وەک  و  نێرو  )وە 

لە بەرچاوی نەمێنێت و وشەی  (مێ هەم بە    "پیاو"ش بەکاردێت و ئەمەش دەبێتە هۆی ئەوەی ژن 
پیاو بەکاردەهێنرێت دووبارە دەبێتەوە و هەم   لە جیاتی  پیاو و هەم ژنێش بەکاربێت، کاتێک  مانای 

ێتە بەرچاو لە ڕاستیدا وا دیارە ئەزموونەکانی و د  ەبری ژن بەکاردێت لەبەر ئەوەی کە بێ نیشانەیە ل
پێوەرێک وەک  دەخرێنەڕوو،  پیاوانەوە  ڕوانگەی  لە  نمونەمرۆڤ  لەم  وەک  گشتی.  خەڵکی  بۆ    دا ە 

 : دەردەکەوێت

 ( پێویستە مرۆڤ بیر لە داهاتوو بکاتەوە) "  تپاشەڕۆژی لەبیر بێ ت پیاو دەبێ "
 (ە مرۆڤ لە شوێنی خۆی قسە بکاتپێویست) "  تلە قافی خۆیدا قسان بکا ت پیاو دەبێ "

 یان لە کردارە ئاوێتەکراوەکاندا وەک: 
   " پیاو کوشتن  "
 "( پیاو خراپ"
 (مرۆڤایەتی) " پیاوەتی"
 دروستی بۆچوونەکانی پیاو بۆ خوێنەری ژن ئاشکرایە! (قسەی پیاو) " قسە و قەولی پیاوانە"

 پیاو عەیبە باسی خۆی بکات.  
سیفەتی نەرێنی: ئەگەرچی وشەکان لەم چوارچێوەیەدا، کە هەڵگری واتایەکی نەرێنین، ڕاستەخۆ    .٣

ژن، بەڵام لە چوارچێوەی دەق و دەوروبەردا بەو ئامانجە بەکاردەهێنرێت،    ڕەگەزییتایبەت نیین بە  
رد سميرا:  مقدم آزاده شریفی ، زادة وحیده ابوالحسنى ، تج)وەک دەوترێت کەم عەقڵ، حەسود......هتد

ژنان،    (109:  1392 زمانی  بەکەمترزانینی  لە شێوازەکانی  یەكێكە  نەرێنی  تر سیفەتی  واتایەکی  بە 
و خودی   کۆمەڵبەردەوام ئاماژەدان بە بوونی سیفاتی نەرێنی ئەوان و دروستکردنی ئەم باوەڕە لەناو 

سەرنجدانی جیاوازییە    ە بەبێلگری ئەم سیفاتە نەرێنییانەن. لە ڕاستییدا ئەم ڕوانگخۆشیاندایە، کە هە 
ز بەکاردەبرێت. بێئەوەی کە  گەکەسییەکان و سیفەتێکی نەرێنی بە ناو تایبەتمەندی تایبەت بە یەك ڕه 

هە  هەبوونی  بە  سیفەئاماژەی  ڕه مان  کەسانی  نێوان  لە  بێت  گەت  بەرانبەرەکەوە  نهاد  )زی  پاک 
نکردن لەچەندین بوارو وشەی تردا بەئاشکرا  سەرەرای ئەوبابەتانەی باسما   (66:  1381جبروتی،مریم:

 بۆنمونە:و دەسڵاتی پیاو لە زمانی کوردیدا دەردەکەوێت   ڕەگەزییجياكارى  
 ی، ئاماژەن بۆ ئەو واقیعە(ئەڵێی هەوێی یەکن)،هەوێ  (ئەڵیی باوەژنیەتی)باوەژن    ) وشەکانی وەک     

جيا نیشانەی  و  هەیە  کۆمەڵگادا  هەندێک  ڕەگەزییكارى  لە  کە  بەڵگە  دڕندانەن،  شیکردنەوەی  جار 
ڕینەکانی زمان  ەربزمانەوانییەکان توانای وەسفکردنی نییە. زۆر شتی نەگوتراو لەو شتەدا نێژراون، کە د

 .کەبناتوانن وەسفی
لە کەلتووردا، جگەلەوەی بۆ ژنێکی تەڵاقدراو بەکاردێت، لەهەمان    "   (بێوەژن)ەیەکی تری وەک  نمون

کاتدا بە ژنێکی مێرد مردووش دەوترێت. دەکرێت بۆ پیاویش بە هەمان داڕشتە باکاربێت، واتە پیاوێک  
. ئەگەر چی لەزمانی كوردىدا  (بێوەپیاو)جیابۆتەوە، پێیدەوترێت  کە ژنەکەی مردووە یان لە ژنەکەی  

ئاماژە   پێویستە  بەڵام  سازکراوە،  ڕەگەزیی  جیاوازی  بەبێ  و  یەکسانی  بە  پیاو  و  ژن  بۆ  وشەکە 
کە    "ژنێک کەمێردەکەی سەقفێکی پێداوە"بۆ ژن مانایەکی دیکەی هەبوو،    " بێوەژن"بەوەبکرێت، کە  

بە دەگمەن بۆ پیاوان بەکاردەهێنرێت، ڕێژەی    " بێوە"هێنرێت. ئەمڕۆ وشەی  بەم مانایە بۆ پیاو بەکارنا
بەکارهێنانی زیاتر بۆ ژنانە تەنانەت ڕەنگە بە تەواوەتی تایبەت کرابێت بەژنان ئەمڕۆ کاتێک کەسێک  

یەکەم سەرنجی گوێگر ئەوەیە قسەکەر باس لە ژنێک دەکات، کە مێردەکەی   " بێوەێەکم بینی"دەڵێت  
 بەواتا بەدەگمەن وێنەی پیاوێک دێتەبەرچاو.  لەدەستداوە،

 
دەكرێت،  .٤ سەركۆنە  كۆمەڵایەتییەوە  لەڕووی  یاخود  لێدەگیرێت  ڕەخنەیان  ژنان  کە  لەحاڵەتێکدا، 

بەهۆی ئەوەی كارێكدەكات، كە بۆ پیاوان شەرمەزاری نییە، بەڵكو هەندێك جار بەشایستەیی خۆیانی  
دەدەن. ئەمەش ە و ڕانەگەیەندراو خۆیان ئەنجامیشاراو دەزانن و بەئاشكراو زۆرجاریش بەشێوەیەكی  

 بە تایبەتی لە هەڵوێست بەرامبەر بە پرسە سێکسییەکان دەردەکەوێت. 
 " حەیا تکاو 

 چاو و ڕوو کراوە 
پیس "یا    "داوێن تەڕ  یەکەمیان ئاڕاستەی ژنێکە و دووەمیان نزیکە ئاراستەی پیاوێک بێت،  ")داوێن 

پ یان  ژنێک  بۆ  ئاماژەیە  هەیەدیسانیش  هاوسەرگیرییان  دەرەوەی  پەیوەندی  کە  بەڵام  (یاوێک،   ،
کە بەو شێوەیە   پیاوێک،  لەگەڵ  جیاوازن  زۆر  ژن  بۆ  وەها سیفەتێک  ئیسپاتکردنى  دەرئەنجامەکانی 

 ئاڕاستە دەکرێت. 
و بێوەژن بە خەسڵەتێكی زۆر    راو تەڵاقدو  تەنیای كوردستاندا مانەوە بە  تەقلیدی كۆمەڵ  رى پەيكەلە  .٥

 نەرێنی بۆ ژنان دادەنرێت. 
 کچ قەیرە "

 دراوتەڵاق
بەگشتی ئەو کچانەی، کە درەنگ هاوسەرگیریان دەکرد وەک کەسێک سەیر دەکران، کە بووەتە سەرۆکی 
ماڵ، یان ژنێک کە تەڵاقدراوە و دەگەڕێتەوە ماڵی باوکی چیتر ئەو دۆخەی نەماوە، کە لە سەرەتاوە  

 هەیبوو.

لە بنیاتنانی ئێستادا، بەتایبەتی کرداری ناو و کردارە ئاوێتەکراوەکان، ژنان بابەتی کارا نین و کاریان  .٦
لەسەر دەکرێت. ئەم کردارانە بە ڕوونی پێگەی لاوەکی خۆیان و خاوەندارێتی مرۆڤ بەسەر ڕۆح و  

 جەستەیان و بەگشتی ژیانیان دەردەبڕن:
 واتە هۆکاری کردارەکە پیاوێکە خوازبێنی کردن   بابەتەکە پیاوێکە 

 " ڕەدوا کەوتن "  "ڕەدوو کەوتن 
کاتێک بڕیاری ڕاکردنیان لە ماڵەوە داوە، بۆ  ئافرەتەکە بە دوای ئەو پیاوەدا دەڕوات، کە بابەتەکەیە.  ) 

پێچەوانەی خواستی بنەماڵەکەوە بە دوای ژیانی خۆیدا دەڕوات .  "نمونە کچێکی هەیە، ئەویش بە 
کا ژنەکە  و  لێرەدا  کرداردا  لە  سەربەخۆیی  نەبوونی  دەرئەنجامی  کارەکەداو  لە  لاوەکیە  رەکتەری 

 (وابەستەیی بە پیاوەکە
 ژن هەڵگرتن   

واکردن لە ژنێک یان کچێک ڕابکات... دەربڕینێکە بۆ کارەکە بەجۆرێک، کە ئیرادەی ژنەکە تێیدا دیار  )
 ( نەبێت

 ژن هێنان 
پرسەکە ئەوە   ( بژاردن و دەسەڵات بۆ ژنەکە نیشان ناداتهێنانی ژن بۆ ماڵ... هەڵ/ بەدەستهێنانی ژن) 

. هەرچەندە لە زۆر حاڵەتدا و لە  "بەڵێ"نییە کە گرێبەستێک ئەنجام نادرێت تا ئەو کاتەی ژنەکە دەڵێت  
و   چۆنیەتی  بەڵام  هەڵبژاردن،  بۆ  هەیە  کەمیان  دەسەڵاتێکی  کچان  و  ژنان  کە  تەقلیدیتردا  ژیانێکی 

 ژێر پرسیاردایە.  یش لە"بەڵێ"شێوازی وتنی 
 ژن مارەکردن  
 ژنگواستنەوە

لێسەندنەوەی بووک یان هاوسەرگیری... بردنی بووک لە ماڵی باوکیەوە بۆ ماڵی مێردەکەی.لە کردەی  )
 < یەبریکار و بابەت پیاوەکە ژنان هیچ ڕۆڵێکیان نییە و دیسانەوەگواستنەوە و بردنیدا، 

 " بە ژن چوون "،  یا   "ژنبەژنە کردن
توانێت ئاماژەبێت بۆ زاڵبوونی کەلتوری وێڕای نیشاندانی لوتکەی پشتگوێخستن و دیلبوونی ژن، دە

کەمتر   دیکە  پیاوانی  لە  پیاوان  جۆرەکان  لە  جۆرێک  بە  تەنانەت  کە  کۆمەڵگادا،  لە  پیاوسالاری 

پیشاندەدات. چونکە هەندێکجار، کوڕان دەبێ گوێڕایەڵی باوکیان بن و بەپێی بەرژەوەندی خێزانەکە 
 بڕیار لە هاوسەرگیرییەکەیان بدەن. 

 دەربرڕاودا: ڕستەو لەئاستی  (٢/ ٢
 لەزماندا، لەسەر ئاستی ڕستەو دەربڕاو لە چەند حاڵەتێکدا دەردەکەوێت:  ڕەگەزییدەسەڵاتدارێتی 

لە  .1 بەکاردەهێنن کە  تاوانبار بکەن، ئەوا ئەو سیفەتانە  یان  زەلیل بکەن  پیاوێک  ئەگەر بیانەوێت 
ژنانە دادەنرێت. دەم شل لە کۆمەڵگادا بە سیفەتی  بوونەوە، بێ وەفا، ئیرەیی، ڕووی کەلتوورەوە 

 قسەکردن، ئیغراکردن و هتد هەموویان بە سیفەتی ژنانە دادەنرێت
 "دەڵێی ژنە

نێرە  (قالەژنانیە ) ناوی  کورتکراوەی  کە  "قادر"قالە  قادر  ناوی  بە  پیاوێک  بۆ  ئاماژەیەک  لێرەدا   .
 ( تایبەتمەندی ژنانەی هەبوو

زۆر كەسدا پیاو بوونەوەرێكی ئەفسانەییە، كە زۆر كێشە لەلایەن    لە هەندێك حاڵەتدا، .2 لە هزری 
و   ئابوورییان هەیە  پێیەی پیاوان بە شێوەیەکی سەرەکی ڕۆڵی  ئەوەوە چارەسەر دەكرێت. بەو 
نێوان  هاوسەنگیی  و  ڕێژەیە  نەبوونی  لەم  هەیە...  ماددییان  سەربەخۆیی  کەمتر  ژنانیش 

قازانجی لە   کەسەکاندا، دەسەڵات بە  و باڵاتریان هەیە  پێگەیەکی باشتر  پیاوان دابەشدەبێت و 
ژنان. هەروەها کاریگەرییان لەسەر یاساکان دەبێت، بۆ نمونە دەبێتە هۆی ئەوەی ناوی منداڵەکە لە  
ناوی باوکەوە وەربگیرێت و کوڕەکە وەک ئەو ڕەگەزە هەژمار بکرێت، کە ناوەکە دەگوازێتەوە بۆ  

ان نەك تەنها لە كۆمەڵگە عەشایەری و پیاوسالاریەكاندا ئەو ڕۆڵە تایبەتە  نەوەی داهاتوو. بۆیە پیاو
دەبینن، بەڵكو لە شەریعەتی ئیسلامیشدا، كە بەهۆی هۆكاری بۆماوەییەوە، پایەی ماددی و ئابووری  

 بنەماڵەن: 
 ( واتە کوڕ گواستنەوەی خێڵ یان ناوی بنەماڵەیە بۆ نەوەی داهاتوو) " کور پشتە"
 "(کوڕەکەت بژی یان نەمرێت"دوعایەک کە بۆ دایکان دەگوترێ بە واتای ) " تت نەمرێڕکو"

 " تکوڕت نەمرێ "،  "یبە دایکی حەوت کوڕان بی"     
باوک و براکەت تەندروستیان باشبێت  )  "ئاغاکان سەلامەتی بن"یاخود    " باب و برات سەلامەت بن"

 (ماتەمینیدابؤنةى لە کاتی یان بەڕێزان تەندروستی باشبێت... ئاراستەی ماتەمگێر دەکڕێت، 

ستایش   ( وەک ئازایەتی، ئازادی، یان پاکیزەیی)ئەگەر ژنان لە کۆمەڵگا پیاوسالارەکاندا بە هۆکاری  .3
بکرێن، بۆ ستایشکردنیان، ئەو سیفەتانەی، کە دەگەڕێندرێنەوە بۆ پیاوان قەرز دەکرێن، لەلایەن  

 پیاوانەوە یان لە زمانی خۆیانەوە بەکاردەهێنرێن. 
 " پیاوان پیاوترە لە "
 " نێرە ژن"
 ( ژنێکی وەک پیاوان ئازا و ئازادە) " وان مەرد و ڕەنداژێنیکی وەکو پی"

، وەک لە زۆر زمانی دیکەی  "لاوازیان"و    "متمانە نەکردنیان"،  "عەقڵی ناتەواوی ژنان"باوەڕبوون بە   .4
ئەمە بە )دەربڕدراوە   "ژن ئەقڵی لە کۆشی دایە  " ئەم زاراوە لاوەکییەدا، لە شێوەی زاراوەی وەک 

عەقڵی  کات  هەندێک  ئاسانی  بە  نییەو  چەسپیو  و  دامەزراو  عەقڵێکی  ژن،  عەقڵی   : واتای 
 و هتد...  "پرس بە ژنان بکە بەڵام بە قسەیان مەکە"، (لێدەکەوێت

 
 لەسەر ئاستی واتا  ڕەگەزیی   دەسەڵاتدارێتی  (٣/ ٢

زمان        نابەرانبەری  بەکارهێنانی  ڕێگەکانی  لە  ڕه ییەكێك  دوو  قسەکەرانی  نێوان  لە  زدا  گەی 
لە ڕاستیدا لە زۆر "لە واتا. لە بواری واتادا زەمینەیەکی فراوانتر لەبەرچاو دەگیرێت و   سوودوەرگرتنە

 لە زماندا،  ڕەگەزییحاڵەتدا دەربڕین و وشەی زمانەکە بە شێوەیەکی ناڕاستەوخۆ بە دەسەڵاتدارێتی  
لەم   ئاگایانە  بەگشتی  زمان  قسەکەرانی  کە  واتاییەکان،  نیشانە  لە  کەڵکوەرگرتن  بە  بەرەوپێشدەبەن، 

لە  (4: 2013مقدم ,نادیا غضنفری ، شریفی،دکتر آزاده ، فراشبندی رضا : )جۆرە پێکهاتانە بەکارناهێنن.
ده  زۆربەی جار  بە شێوازی ڕاستییدا  زمان  وشەکانی  و  نیشانە   ربڕاو  لە  بە سوودوەرگرتن  و  شاراوە 

بە  واتایکیگەڕهواتاییەکان،  بە  گەشەپێدەدەن.  هەیە.  زییبوون  ئاسایی  هەمووکات شێوازێکی  واتا  تر 
پێكهاتە  واتە لەلە  مۆرفۆلۆجی  واتای  هەندێکجار  وتەیەکیتر  بە  هەیە.  وشەکەدا  نێوانی  بەرانبەر    ی 

ڕه  بەرانبەر بەسەرتر و خوارتر کاردەکات. ئەڵبەت قسەکەران    زیی بە شێوازێکی جیاواز و گەهۆكاری 
ڕه  وشە  ئەم  هۆکارە    زاوییانەگەهەمووکات  ئەم جۆرە  ڕوودانی  و  بەکارناهینن  ئاگادارانە  بەشێوازی 

زمانیانە بەرهەمی ڕوودانی پرۆسەگەلێکی گەورەترەو ناسینی ئەوانە یەکەمین هەنگاو بۆ لێکدانەوەی  
 زانستی بابەتەکەیە. 

كی ڕەخنەگران پێداگرییە لەسەر گەیشتنی ژنان بە زمان لە  ره ئەرکی سە"شوالتر لەم بارەوە دەڵێت:    
ده کەلتوورییەکانی  و  ئایدۆلۆجی  تایبەتمەندییە  لە(وه ربڕینەڕووی  زمان  کە  ئەوەنییە،  کێشەکە   . 

انە، کە ئەوان مەجبوور  متوانایە، بەڵکو ڕێگری ژنان لە بەکارهینانی کامڵی زم باسكردنی ئاگاهی ژنان كە 
 ( 65: 1381پاک نهاد جبروتی،مریم:). "بە بێدەنگی، چاك دەربڕین و زۆربێژی دەکات

كانی  واتاییە زبوونەگەڕهكانی بەجیاوازه  نەلایە  زیی هەمووکات ئاماژە بەگەكسانی ڕه لایەنگرانی یە     
 ئەم پرۆسە لە زمانی كورديشدا هەیە.  نێوان زمانەکان دەکەن و ئەم تویژینەوە ئەوە دەردەخات، کە

 لەسەر ئاستی واتا لە چەند حاڵەتێکدا دەردەکەوێت:  ڕەگەزییدەسەڵاتدارێتی 
 تیۆری ناونان:   (١- ٣/ ٢

بابە  ڕۆلێکی گرینگی لەسەر  یە تیۆری ناونان هەمووکات  ڕه تی لایەنگرانی  زیی گێڕاوە. هەر  گەكسانی 
لێکۆڵین  بە بە(١٩٩٠)کامێرۆن  )لەم بارەوە   وایە، کە    ەوە بەئەنجامگەیشتووەکان، باوەڕیئاماژەدان بە 

بە  تاكە سەبارەت  کڵێشەییەکان  باوەڕە  لەسەربنەمای  پیاوسالارانەوەو  ڕوانگەیەکی  لە  دونیا  كانی 
ڕی میلز، ناونانی دونیا تەنها لەسەر بنەمای کاردانەوەی  و بەپێی باوه   "كان دەنێن شتە   ناو لە"زەکان  گەڕه 

نییەڕاست ئەوانەوە  نامەربووتەکانی  بەڵگەییە  مۆرە  یا  نهاد جبروتی،مریم:).  (ەقینە   (66:  1381پاک 
زۆربەی لە لێکۆڵەران باوەڕیان وایە، کە زمان نەک تەنیا لەسەربنەمای سوودی پیاوان دروستبووە، بەڵکو  

ەوە ببینن و خۆیان  لە حەقیقەتدا پیاوانەیە و ژنان مەجبوورن، کە ئەزموونەکانیان لە ڕوانگەی پیاوان
لێکۆڵەرانەوە   لە  لە لایەن هەندێک  ڕوانگە  لە خولقاندنی واتا نوێیەکاندا نییە. ئەڵبەت ئەم  ڕۆلێکیان 

لێگیراوه ڕ بۆ    . ئەوان باوەڕیان ەخنەی  پیاوانە بزانین  وابوو، کە پێویست ناکات زمان بە بەرهەمێکی 
بنە بناغە ئەوەی  و  زمایەما  بەشە  زۆربەی  ناونانی  بۆ  ئەو ك  دەتوانین  کەواتە  بدۆزینەوە.  نییەکان 

تری بەکاردەهێنین، بەبەشێك لە سیستەمێکی گەورەتر بزانین، کە بە مۆرانەی، کە بۆ خۆمان و کەسانی
 شێوازێکی ناوەخنی و شاراوە ئێمە لە نێوان گروپگەلێکدا لەسەربنەمای هێز دابەشدەکەن.  

 بچووكکردنەوەی ژنان لە ڕووی واتاییەوە: (٢- ٣/ ٢
 کامێرۆن لە کتێبی زمان و هێزدا باسی ئەوە دەکات: 

لە زۆربەی زمانەکاندا جۆرێك ڕێسای شاراوەی واتایی هەیە، کە لەسەربنەمای ئەوەیە پیاو ئەرێنی و  "
 ."وهژن نەرێنییە. ئەڵێی جۆرێك شوونیسمی پیاوانە لە نێوان زماندا شاردراوەتە 

ا و بەتایبەت لە زمانی کوردیدا دەردەکەوێت، کە لەم چەند  ئەم دیاردەیە لەزۆر لایەن و بواری زمانەکاند
 خاڵەی خوارەوەدا دەیانخەینەڕوو: 

ڕی تایبەت و باسکردن  نەفیکردنی ژنان بەهۆی ئەوەی زۆرزانن، یا بەهۆی هەبوونی بیرۆکە و باوه -أ
 ( بەڵا و لێزان ، زمان درێژ.....هتد)سەبارەت بەوە، بە ژنان دەڵێن:  

ن وەک ئەوەی  كەی ژنەکانیان ده بێڕێزییانە سەبارەت بەو پیاوانەیە، کە زۆر بە قسەیەكێکیتر لەو  -ب
كردنی ژن بۆ پیاوی خۆی نەک تەنیا خراپ و  قسەكاتێكدا بە  لە  (ژنئاغا)لەکاتێک دەوترێت 

پاک نهاد جبروتی )ناشیرین نییە، بەڵکو لە تایبەتمەندییە ئەرێنییەکانی ئەو  ژن ئەژماردوکرێت 
 ( 71: 1381،مریم:

تەنانەت زۆر جار وەسفکردنی ئەو پیاوانەی، کە تایبەتمەندی ژنانەیان هەیە یان گوێ لە ژنان دەگرن   -ت
و    " زايين" دەکەونە ئەم چوارچێوەیەوە ژن هۆکاری کردارە تایبەتەکانی ژنانە: کردارەکانی وەک...  

وەک تایبەتمەندییەکی نەرێنی  . هتد بەکارداهێنرێن، کە تایبەتە بە ژنان "بوونياندووگ/ ئاوسبوون"
دەدرێتە پاڵ پیاوان وەک دەبینین ئەم وشانە مانایەکی نەرێنییان هەیە لەبەر ئەوەیە، کە کردارەکە  

  (4: 2013مقدم ,نادیا غضنفری ، شریفی،دکتر آزاده ، فراشبندی رضا : ).  "تایبەتەن بە ژنان
 ( Taboo)و تابۆ  (دەربڕینجوان )ئەزموونی ژنانە    (٣ - ٣/ ٢

کردن سەبارەت  ى لەزمانی كوردىدا ئەوەیە، کە قسە یزگەیەكێك لە نیشانەکانی دەسەڵاتدارێتی ڕه      
ژنانییە هاوبەشە  ئەزموونە  لە  هەندێک  قە بە  ڕوانگەیە  غەدهکان  لە  کە  ئەوەی،  مەگەر  تابۆیە  کی  یا 

ڕێگەچاكانەی، کە لە ڕێگەیەوە  ، ئەمەش یەكێكە لەو "جوانی دەربڕین" پیاوانەوە باسی لێوەبکرێت بۆ 
 بەشێکی زۆری ئەو وشە تابۆیانەی لە زماندا هەن، تەنانەت تایبەتن بە ئەندامی ژنانە، دەردەبڕن.

وشەی   دەکات،  ئەمە  نوێنەرایەتی  کە  وشانەی،  لەو  وشەی  "زایینە"یەكێك  هەرکات،  لەڕاستییدا   .
ەوەو ناشیرینی هەیە، بۆ باسکردنی ئەو بۆ دایکێک یان ژنێک بەکاربێت، حاڵەتێكی بچووكکردن  "زایین "

ڕێزدارانە شێوازێکی  بە  یا  "یان    "ژیان  هێنانە"یان    "لەدایکبوون "ربڕاوی  ده   حاڵەتە  هێنان  منداڵ 
زیی و ڕوانگەیکی پیاوانەی سەبارەت بەم باسە گەوەرگرتووە، کە واتەیکی ناڕه سوودیان   "مناڵبوون  

و)هەیە.بروانە  زادة   ، شریفی  آزاده  سميرا:  مقدم  تجرد   ، ابوالحسنى  نهاد  109:  1392حیده  پاک   ،
 . (4: 2103، مقدم نادیا غضنفری ، شریفی دکتر آزاده ، فراشبندی رضا: 72: 1381جبروتی،مریم:

 ئەنجام 
 ماندا گەیشتینە ئەم ئەنجامانەی خوارەوە: کەتوێژینەوە لە کۆتایی 

دووەمی   .1 لەبەشی  نمونانەی  ئەو  زمانێکی  بەپیی  کوردی  زمانی  خراونەتەروو،  توێژینەوەکەماندا 
 بەڕەگەزبووەو جیاوازی جێندەری لەزمانەکەماندا هەیە.

کوردیدا،   .2 زمانی  بەڕەگەزبوونی  گشتی  لەچوارچێوەی  نێربەشێوەیەکی  و    (پیاو)ینەڕەگەزی  زاڵ 
یاوسالاری نەک  پاشماوەو کاریگەری کەلتوری پدا ، بەواتا  (ژن)ڕەگەزی مێینە    دەسەڵاتدارە بەسەر

 تەنیا لە دابونەریتەکانی کۆمەڵی کوردیدا، بەڵکو لەناو زمانەکەشمادا ماوە. 
وشەو فەرهەنگ، ڕستەو  )ئەم بەڕەگەزبوونەی زمانی کوردی و دەسەڵاتدارێتی پیاوە، لە ئاستەکانی   .3

کو وشەی  دا هەیە. بەواتا تەنیا لەئاستی ڕستەو دەربڕاوی ڕۆژانەدا نیمانە، بەڵکو وە(دەربڕاو، واتا
 سازکراو و لێکسیم و یەکەی فەرهەنگیسدا هەمانە.

بچوککردنەوەی ژن    ئەم بەڕەگەزیبوونەی زمانی کوردی لەئاستی واتادا پراگماتیکیانە، بەمەبەستی  .4
کانیان، بەکاردێن و هاوکات بۆ تانەدان و کەمکردنەوەو بەکەمدانانی پیاویش  کەمکردنەوەی تونا  و  

ئەچویندرێن بە ژن یان تایبەتمەندییەکی ژنان، وەک لە نمونەکانی بەشیددووەمدا  بەکاردێن، کاتێک  
 دیاریمانکردووە. 

باڵادەستیی پیاوەی لە زمانی کوردیدا هەیە، هێشتا هەندیک وشەو   و  لەگەڵ ئەم ڕەگەزاویبوون .5
وشانەی    ومێ لە  ڕەگەزی مێ دەردەخەن، وەک پێشخستنی    ڕەگەزیدەربراو هەن، کە پێگەو گرنگی  

، کە ئەمە (ژنومێرد، دایکو باوک، خوشکوبرا  )کە ئاماژەن بۆ هەردوو ڕەگەزەکەو بەدوای یەکدا دێن  
 اهاتوومان دەبێت. کەرەستەی توێژینەوەیەکی د

 سەرچاوەکان 
 بەزمانی فارسی

 كتێب 
 گام نو. 0تهران  .فرادستی و فرودستی درزبان (1381)پاک نهاد جبروتی، مریم  .1
 ،هویت اجتماعی، تورج یار احمدي، تهران : نشر شیرازه.(1381)جنکیز، ریچارد. .2
 .ی، تاریخ اندیشە و نظریە هاي انسان شناسی،تهران: نشرن(1383)فکوهی، ناصر. .3

ناصر موفقیان، تهران .  تجدد و تشخص جامعە و هویت فردي در عصر جدید،  (1387)گیدنز، آنتونی .4
 نشرنی. 

 افکار . ،جنسیت و زندگی روزمره، محمدمهدي لبیبی، تهران: نشر(1389)هولمز،ماري. .5
 گۆڤار 

تاثیر سیاسی و اجتماعی تبعیض جنسیتی بر توسعە فرهنگی در خاورمیانە و    ،(1397)بهرامی،رویا   .1
س ملي دستاوردهاي نوين جهان در تعليم و تربيت، روانشناسي، حقوق و مطالعات  كنفران ،شمال آفریقا

 فرهنگي اجتماعي
ورنامخواستی .2 رویا،  ، زراعتپیشە،  شیری  ابرند، آبادی عباس  نجفی  ،فیروز   ،علیحسین  جانکی 

ایراني،ژوهش   فرهنگ ي درمؤلفههای، کلیشە های جنسیتي مؤثر بر وقوع تجاوز جنس(1399)محمودی
 حقوق کیفری، دوره نهم، شماره سیودوم.

در حوزهی مسائل زنان ازتحقیق تا نظریە،   ، ضرورت نظریە پردازی(1389)صادقی فسائی، سهیلا. .3
 زمستان.50 /شماره سال سیزدهم  فصلنامە شورای فرهنگی اجتماعی زنان،

بررسی زبان نوشتاری زنان بر اساس نظریة (1395)ا طالبيان يحيي ، تسنيمى على ،بيابانىاحمد رض .4
دانشگاى حكيم   - گفتمان جنسیتی، فصلنامة مطالعات نظرى و انواع ادبى، دانشگدة ادبيات علم انسان

 سبزاورى، سال اول،شمارة سە، تابستان .
ضرورت نظریە پردازیدر حوزهی مسائل زنان ازتحقیق تا   (1389)فسائی ،سهیلا صادقی  .5

 50شماره  / نامە شورای فرهنگی اجتماعی زنان،سال سیزدهم نظریە،فصل
، تحلیلی بر جنسیت زدگی عناصر (2013)مقدم ,نادیا غضنفری ، شریفی،دکتر آزاده ، فراشبندی رضا    .6

زبانی در ادب فارسی،بررسی زبانشناختی سە داستانک از صادق هدایت،موسس بين المللى پژوهش  
 خوارزمی سانتشر 

ری ، شریفی،دکتر آزاده ، فراشبندی رضا تداعی منزلت زن از منظر واژگان:مطالعە ی  مقدم ,نادیا غضنف .7
 موردی جنسیت زدگی در اقام زبان،چکیدە مقالات همایش ملادی. 

Abstract 

The research sheds light on “Gender Subversion in Kurdish language”, which 

highlights the dominance of male over language. For this purpose, the research is 

divided into two chapters; the first covers the theory of genderizing and imposition 

of male over language: this chapter consists of three sections. In the first section talks 

about the reasons that lead to linguistic distinction. Then, the second section sex is 

brought to light as a social/cultural composition, which shows gender is a social and 

cultural phenomenon and not a biological and genetical one. In the last section of this 

chapter, linguistic subversion of gender is explained for how the male gender imposes 

his dominance over speaking and writing in language. As for the second chapter, 

which is the practical part of this research, illuminates examples of the four linguistic 

levels; they elucidate the power of male in Kurdish language. For this reason, this 

chapter comes in four sections. In the first part we pinpoint the dominance of male 

over language on lexical and dictional level with examples. The second section is 

dedicated to the dominance of men over language phrases and the cases they appear 

in with examples. The power of men over sentences and utterances are illustrated in 

some dominance or subversion circumstances. In the fourth and last section, male 

dominance over the pragmatic notions is portrayed in the fields they appear in.  

In the end, we reveal the results we have achieved through the research and then 

highlighted the references used in the research. 

 لملخص ا
يبحث عن السلطة الجنسية وفرض جنس المذكر فى اللغة ولهذا قسم البحث على مطلبين ففى مطلب الأول تحدثت  

بصورة نظرية عن سلطة ا المذكر وانعكاسها عن اللغة وهذا المطلب قد قسم الى ثلاث مسائل ففى المسألة الأولى  

تى تؤدى الى تحديد جنس اللغة. وفى المسألة الثانية تحدثت عن الجنس كمكون  تحدثت عن جنس اللغة والاسباب ال

عرفى وبينا بأن الجنس فى اللغة ظاهرة عرفية وفى المسألة الثالثة تحدثت السلطة الجنسية وكيف استطاع جنس  

ا بأمثلة متعددة  الذكر ان يتسبت فى اللغة فى حيث الكتابة والمعادة. اما المطلب الثانى فقد خصص للتطبيق وجئن

ومتنوعة حول هذا الموضوع فى المستوايات الأربعة وبينا كيف ان جنس المذكر قدسيطرو سيطرة تامة على  

اللغة وهذا المطلب قد قسم على اربع مسائل ففى مسألة الأولى تناولنا موضوع سلطة المذكر على مستوى الكلمات  

ر.اما مسألة الثانية تحدثت عن السلطة المذكر على المستوى فى القوامص وذكرنا الجوانب التى تطهر سلطة المذك

الأضافة اما المسألة الثالثة فقد خصص سلطة المذكر على المستوى الجملة, ما المسٲلة الرابعة وهي الٲخيرة فقد  

خصص للسلطة الجنسية الذكرية من حيث المعنی والدلالة وفى نهاية البحث ذكر اهم النتائج التى توصل اليها  

 البحث ثم ذكرت جمعا منالأستنجات اتى تمخض منها البحث. 


